
Osasun Departamentuak Nafarroako Ospitaleko C pabilioia birmoldatu eta handitu du
Horretarako 30 milioi euro inbertitu dira eta ondorioz ZIU, barne medikuntza eta onkologiako instalazioak nabarmen hobetuko dira
Asteartea, 2007ko martxoaren 20a  Nafarroako Osasun Zerbitzuak-Osasunbidea, laster, Nafarroako C pabilioia birmoldatzeko eta handitzeko lanak kontratatzeko espedienteari ekin egingo dio, Nafarroako Gobernuari horretarako baimena eman ondoren. Lan horietarako, Exekutiboak, urte anitzeko izaerarekin, 30 milioi eurotako inbertsioa ontzat eman du 2007-2010. urteko aldian. Kopuru horri, lanak amaitzen direnean, instalazio berrien hornikuntzaren kostua gehitu beharko zaio, behin-behinean, 3 milioi eurokoa izanik. 
Proiektu arkitektoniko horri esker, C pabilioia nabarmen handituko eta birmoldatuko da, honako alderdi hauek barne hartuta:
- ZIU bat eraikiko behar da, egun sartzen diren ohe baino gehiago hartzeko eta gaixo bakoitzeko azalera handitzeko. Horretaz gain, Unitate honen antolamendua birmoldatuko da kalitate hobeagoko laguntza eskaini ahal izateko. 
- Anbulatorio-gune bat hornituko da, eguneko ospitalean barne kokatzeko. Hartara, helburu horretarako gunea handituko da eta proba diagnostikoen instalazioak hobetuko dira. 
- Barne Medikuntza, Onkologia eta Hematologiako unitateen edukiera handituko da, eta ondorioz, gaixoei erosotasun gehiago eta banakako gela gehiago eskainiko zaie.
- Ospitaleko ahalmen kirurgikoa areagotuko da, bi ebakuntza-gelen bidez. Horietako bat azalera handikoa izango da errobotikako gailuez hornitzeko. 
- Eta, azkenik, handiagoak eta hornikuntza hobea duten bi aldagela berri egingo dira, osasun langileentzat.  
Proiektua zenbaki handitan
Proiektuak eragindako unitateen edukierari buruzko zenbait daturen arabera, gaixoenganako arretan egingo diren hobekuntzak ezagutu ditzakegu:  

- Nafarroako Ospitaleko ZIU instalazioek, egun 18 ohe dituzte, ohe bakoitzeko batezbesteko 10 m2-ko azalerarekin eta oraingoan 24 ohe eta ohe bakoitzeko batezbesteko  20 m2 izatera pasako dira.
- Barne medikuntzan, egun 22 logela bikoitza daude, bakoitzak 14 m2 bana dituztela. Oraingoan, beste banakako 14 logela gehiago izango dituzte, 20 m2 banarekin.
- Onkologian eta Hematologian, egun, 14 m2 dituzten 13 logela bikoitza eta neurri bereko beste banakako bi daude. Denek guztira, 28 ohe biltzen dituzte. Proiektuak aurreikusi du 20 m2-ko 26 banakako logela eta 28 m2-ko 6 logela bikoitz eraikiko direla, alegia, guztira, 38 ohe. Isolatze logelak bi izatetik la izatera pasako dira.
Azalerari dagokionez, proiektu berriari esker, Onko-Hematologiako eguneko ospitalea 251 m2 izatetik 340 m2 izatera pasako da;  Minaren Unitatea (egungo klinikan gero eta garrantzi gehiago duen zerbitzua) 71 m2 izatetik 100 m2 izatera pasako da; endoskopien zerbitzua 100 m2 izatetik 273 m2 izatera pasako da; eta, azkenik, osasun langileen aldagelen azalera hirukoiztuko da, alegia: 405 m2-tik 1.158 m2-ra pasako da.
Proiektuaren lekuaren antolamendua 

Proiektuak aurreikusi du Nafarroako Ospitaleko C pabilioia behe oineko eta hiru solairuko eraikin bat bilakatzea, orain dituen solairu bat baino gehiago. Halaber, lehenengo solairuaren azalera handituko da, bigarrena eta hirugarren, berriz, lehengoarekiko atzera eramango dira. Ospitaleko zerbitzuak solairuen arabera antolatuko dira. Horren ondorioz, bertako funtzionamendua arrazionalizatuko da, baliabideak hobeto aprobetxatuko dira, eta erabiltzaileentzat antolamendu berria errazagoa izango da. 
Behe solairuan Digestio Zerbitzuei dagozkien anbulatorio jarduerak; Minaren Unitatea eta Onko-Hematologiaren eguneko Ospitalea, anbulatorio-kirurgiako esnatze gela eta anestesiako osagarrizko probak bilduko dira.

Horri dagokionez, solairu honek honako guneak izango ditu: digestio aparatua endoskopien bidez aztertzeko 6 gela; mina unitaterako 2 kontsulta; “zero egonaldia” izeneko unitaterako 18 box, jarraipen monitorizatua behar duten eta ondorioz, Ospitalean egin behar diren anbulatorio-tratamendu jakinetarako, eta kimioterapiako 17 gela; horietatik 9 gela besaulki banarekin tratamendu laburretarako (ordu erdikoak) eta komuna duten banakako 8 gela tratamendu luzeetarako (6 eta 8 ordu bitartekoak). Horretaz gain, solairu honetan kontsultako 7 bulego eta lan-gune izango dira medikuentzat eta erizainentzat.  
Solairuak itxaron gela eta informazio gela ditu, gaixoen eta senitartekoen eskura. Horretaz gain, bereizitako sarrerak ditu gaixo onkologikoentzat.
Aipatu den bezala, behe solairu honen azalerak C pabilioiaren mugak gaindituko ditu, beraz, hura aprobetxatuko da Ospitale guztiko behe solairuaren barne zirkulazioa iragazteko. Ondorioz, sarrera nagusiaren eta atzeko aldearen harremana hobetuko da eta alboan sarrera berri bat sortuko da, D pabilioiaren arkupearen bidez. 
Lehenengo solairuan Zainketa Intentsiboen Unitate (ZIU) berri bat eraikik oda banakako 24 boxekin (egun 18 daude) eta 6 ebakuntza-gela dituen gune kirurgiko batekin (egun baino 2 gehiago). Horietako baten azalera oso handia izango da (60 m2) etorkizunean, errobotika bidezko ebakuntzetarako hornikuntza barne hartzeko. ZIU guneko boxak bi pasillo paraleloen artean kokatuko dira, eta horien artean, medikuntza zerbitzuak zirkulatuko dira, eraikinaren estalkian irekitako argizuloetatik eratorritako ari zenitalak argiztatutako gune batean. Mutur batean, gelak bulegoen gune bati zango du, etab esean, ospitaleratutakoen senitartekoenganako 3 arreta-gela izango dira. 
Bigarren solairua Barne Medikuntzarako izango da, eta bertan 16 banakako gela eta 12 bikoitza proiektatu dira, denak komunarekin. Horietaz gain, erizainen kontrolerako eta medikuek lan egiteko gune zabalak ere eraikiko dira. Solairu honetan ere senitartekoenganako arretarako gelak izango dira. 
Hirugarren solairuan gaixo onkologikoak ospitaleratzeko prestatuko da. Bertan, banakako 22 gela eta 6 bikoitza eraikiko dira, gaixo hematologikoentzako isolamenduko 4 gelez gain. 
Sotoko solairuan langileen aldagelak kokatuko dira, 1.350 plazetarako lekuarekin. Eraikinaren instalazio orokorrak estalkiko solairuan kokatuko dira. 
Datu arkitektonikoak
Esku-hartzea egingo den azalera, guztira, 14.502 m2 ditu, eta azkenean, eraikiko den azalerak, berriz, 16.439 m2. Arkitekturak C pabilioia bezalakoa den Ospitaleko D pabilioia eraikitzerakoan jarraituko ereduarekin bat egiten du. Bertan, antzinako itxura funtzio berriekin uztartzen da. Horri dagokionez pabilioi honen fatxada mantendu da eta eraiki berrian txertatu da.

Proiektuan erabiltzaileen irisgarritasunari eta zerbitzuen banaketa ulertzeari lehentasuna eman zaio,  y eraikinaren konfigurazioari dagokionez, proiektuak argi naturalari lehentasuna eman dio. Horri dagokionez, ospitaleratze solairuetan argi naturalak argiztatutako barne patioak eraiki dira. Bi solairu horien arteko antolamenduak erabiltzaileak hobeto orientatzeaz gain, osasun langileen lana erraztuko du.   
Proiektuaren arkitekto-egileak Manuel Enríquez, Javier Barcos y José María Errea izan dira.

